MINISTRIA E ARSIMIT DHE SPORTIT

AGJENCIA KOMBËTARE E KËRKIMIT SHKENCOR DHE INOVACIONIT

DREJTORIA E PROGRAMEVE NDËRKOMBËTARE

Thirrje për aplikim për projekte të Kërkimit dhe Zhvillimit të rrjetit Eureka “Eureka LinkUp – Lidhja e Rajoneve për Inovacionin”
I. Baza Ligjore

Në Qershor 2021, Shqipëria u bë zyrtarisht anëtar i plotë i rrjetit Eureka me nismën e presidencës Austriake të organizatës si dhe pas tre dekadash pjesëmarrjeje aktive në të. Në bazë të këtij anëtarësimi, Shqipëria është pjesë në programin “Eureka Networks” dhe duke filluar nga Maj 2025 vendi ynë është pjesëmarrës në thirrjen mulilaterale “Eureka LinkUp – Lidhja e Rajoneve për Inovacionin”.
Gjithashtu, buxheti për financimin e projekteve të Eureka-s është miratuar me “Vendim të Bordit të Administrimit të AKKSHI-së, Nr. 1, datë 18.01.2024 “Për miratimin e detajimit dhe rialokimit të buxhetit të AKKSHI-së për vitin 2024”.
Autoritetet kombëtare financuese të Shqipërisë
, Austrisë, Malit të Zi, Sllovenisë, Serbisë dhe Turqisë kanë caktuar fonde për organizatat që bashkëpunojnë në projekte ndërkombëtare të kërkimit dhe zhvillimit. Kjo është një thirrje nga poshtë lart, domethënë që aplikimet për projekt propozime vijnë nga kërkuesit shkencorë, institucionet e arsimit të lartë, institutet kërkimore dhe sipërmarrjet private pa kufuzime tematike.
II. Fushat prioritare

Ndonëse kjo thirrje nuk ka kufizime tematike, megjithatë do t’i jepet përparësi fushave me interes strategjik kombëtar si më poshtë:

1. Bujqësia (Veterinaria, Zooteknika);

2. Siguria Ushqimore dhe Bioteknologjia; 
3. Sistemet e Informacionit dhe Teknologjia; 
4. Shkenca Sociale dhe Albanologjike; 
5. Biodiversiteti dhe Mjedisi; 
6. Shëndeti; 
7. Uji dhe Energjia.
Në të njëjtën kohë, tematika që adresojnë Inovacionin, Energjinë dhe Turizmin do të trajtohen po ashtu me prioritet.
III. Qëllimi i thirrjes
1. Qëllimi i thirrjes është mbështetja e projekteve të kërkim-zhvillimit që vijnë nga bashkëpunimi i institucioneve të arsimit të lartë dhe bizneseve në mënyrë qe të prodhohet një proces, shërbim ose produkt inovator me potencial komercializimi. Vlerë e shtuar e bashkëpunimit nuk do të jetë vetëm shkëmbimi i njohurive dhe aftesive ndërmjet universitetit dhe kompanive private, por edhe mundësia e mirë për të zgjeruar tregun e tyre në rang ndërkombëtar.
2. Objektivat shtesë të projektit përfshijnë:
a. Mbështetjen me grante projekte kërkimore të cilësisë së lartë që mundësojnë një rritje të kapaciteteve të kërkuesve dhe institucioneve të kërkimit shkencor sipas standardeve të Zonës Evropiane të Kërkimit;
b. Përkrahjen e projekteve me fokus në fusha prioritare, kryesisht energjinë dhe turizmin;
c. Mbështetjen e projekteve që vijnë si bashkëpunim i universitetit me biznesin, duke adresuar përmirësime në shërbime, procese ose produkte inovatore.
IV. Përkufizimi i Aplikuesit dhe Konsorciumit

1. Përkufizimi i termit “Aplikues” për qëllimin dhe sipas kërkesave të kësaj thirrjeje nënkupton:

a. një bashkëpunim me anë të një marrëveshjeje të lidhur ndërmjet një IAL-je dhe një biznesi miko ose të vogël që janë të regjistruar dhe operojnë brenda Republikës së Shqipërisë;
b. një bashkëpunim me anë të një marrëveshjeje të lidhur ndërmjet një IAL-je dhe një biznesi të mesëm që janë të regjistruar dhe operojnë brenda Republikës së Shqipërisë;
c. një bashkëpunim me anë të një marrëveshjeje të lidhur ndërmjet një IAL-je dhe një biznesi të madh që janë të regjistruar dhe operojnë brenda Republikës së Shqipërisë;
d. një bashkëpunim me anë të një marrëveshjeje të lidhur ndërmjet një IAL-je dhe një instituti kërkimor që janë të regjistruar dhe operojnë brenda Republikës së Shqipërisë.

2. Përkufizimi i termit “Konsorcium” për qëllimin dhe sipas kërkesave të kësaj thirrjeje nënkupton një bashkësi aplikuesish nga vende të ndryshme që janë pjesë e thirrjes, p.sh. konsorciumi përfshin aplikues nga Shqipëria, Austria dhe Serbia. 
Konsorciumi është përgjegjës për depozitimin e aplikimit në portalin SmartSimple të Eureka-s, nëpërmjet koordinatorit të Konsorciumit (një aplikues që merr përsipër këtë rol).

Konsorciumi krijohet nëpërmjet një Marrëveshjeje Konsorciumi (Consortium Agreement) që do të shërbejë si dokumenti bazë i projektit, ku përcaktohen palët në konsorcium, qëllimi/objektivat, aktivitetet, rezultatet konkrete dhe impakti i projektit, buxheti i ndarë sipas zërave dhe plani i punës me kronologjinë e çdo aktiviteti.   
V. Institucionet që kanë të drejtë të aplikojnë

1. Institucionet që pranohen të aplikojnë në këtë thirrje janë si më poshtë:

a. Institucione të arsimit të lartë (IAL) të akredituar dhe regjistruar në Republikën e Shqipërisë;
b. Institucione kërkimore të të gjitha fushave të regjistruar si të tilla dhe që kryejnë kërkim shkencore në fushat e tyre specifike;
c. Biznese të interesuar për të sjellë në treg, ose të përmirësojë, një produkt, proces ose shërbim inovativ që sjell vlerë të shtuar në shkallë ndërkombëtare. 
VI. Buxheti, financimi dhe kohëzgjatja

1. Buxheti në dispozicion të kësaj thirrjeje është buxheti i AKKSHI-së për vitin 2025, në zërin buxhetor “Eureka”.
2. Projektet do të përfitojnë një fond deri në 200,000 euro në vit (50,000 euro në vit për projekt). 

3. Projektet do të kenë një kohëzgjatje deri në 36 muaj.
VII. Kritere të përgjithshme për aplikim

1. Aplikimet do të shqyrtohen nga ekspertët teknikë mbi bazën e kritereve të mëposhtme:


i. Impakti (tregu i adresuar, vlera e shtuar, avantazhet konkurruese, plani i 
komercializimit).


ii. Ekselenca (shkalla e inovacionit, përdorimi i njohurive të reja, vështirësia shkencore 
dhe teknike e projektit, arritshmëria teknike si dhe rreziqet që do të hasë projekti).

iii. Cilësia dhe efikasiteti i zbatimit (cilësitë e konsorciumit, vlera e shtuar e 
bashkëpunimit ndërkombëtar, menaxhimi/planifikimi i projektit, struktura e kostove.

iv. Vlerësimi i përgjithshëm (tre pika positive & negative (Eureka), vlerësim formal 
(AKKSHI) vlerësim teknik/i përmbajtjes (ekspertë të fushës). 

2. Projekt propozimi juaj duhet të përfaqësojë bashkëpunim ndërkombëtar në formën e një projekti të caktuar.
3. Projekti duhet të jetë i orientuar drejt kërkimit shkencor ose zhvillimit të një produkti, procesi ose shërbimi inovativ me qëllim komercializimin.

4. Projekti duhet të ketë qëllim dhe përdorim civil (jo-ushtarak).
5. Konsorciumi juaj duhet të përshijë të paktën dy persona juridike nga të pakten dy vende anëtare të Eureka-s.
6. Asnjë organizatë e vetme nuk mund të jetë përgjegjëse për më shumë se 70% të buxhetit të projektit.

7. Si pjesë e marrëveshjes ndërmjet IAL-biznesit duhet të jetë bashkëfinancimi në raportin 70% për IAL dhe 30% për biznesin.
VIII. Dorëzimi i aplikimeve
1. Aplikimi në portalin online të Eureka-s do të ndjekë hapat e mëposhtëm:
a. Kontaktoni Agjencinë e Kërkimit Shkencor dhe Inovacionit (AKKSHI) duke përdorur të dhënat e kontaktit më poshtë në seksionin IX. “Informacione të tjera”, pika 5, për të diskutuar projekt idenë, fizibilitetin financiar, pranueshmërinë dhe procedurat kombëtare. 

b. Krijoni një llogari në portalin e aplikimit të Eureka-s (një llogari për konsorcium) https://eureka.smartsimple.ie/s_Login.jsp dhe zgjidhni mundësinë e financimit tek e cila doni të aplikoni.

c. Nëpërmjet portalit, plotësoni një formular aplikimi për konsorcium (në Anglisht) dhe ftoni dhe partnerët e tjerë të konsorciumit të plotësojnë një formular partneri. 

ç. Aplikimi juaj duhet të plotësohet online deri në 10 Shtator 2025.

d. Ngarkoni një “GANTT chart” (një për çdo konsorcium), një formular bashkë-nënshkrimi të nënshkruar dhe të plotësuar (të cilin mund ta shkarkoni në platformë) dhe anekse të tjera të nevojshme. 
dh. Aplikimi juaj do të kontrollohet që të jetë i plotë dhe i pranueshëm para se të shqyrtohet duke përdorur një procedure standarde vlerësimi. Nëse kalon me sukses, projekti juaj do të marrë një etiketë Eureka.
2. Në të njëjtën kohë, aplikuesi duhet të dorëzojnë dokumentacionin si më poshtë:
a. Projekt propozimi dhe dokumentacioni i kërkuar sipas Udhëzuesit dhe Listës së Dokumenteve për Aplikim, së bashku me shkresën përcjellëse të institucionit (IAL), duhet të dorëzohen në AKKSHI, në 2 kopje të shtypura dhe 1 kopje digjitale (USB).

b. Kopja digjitale duhet të përmbajë:


i. 
Formatin në Word të projekt propozimit duke përfshirë edhe kalendarin e 



aktiviteteve;

ii.     
Formatin në Excel të buxhetit të propozuar;


iii.
Dokumente të tjera (kopje të origjinalit të futura në dosjen e aplikimit) vetëm 


në formatin PDF.
3. Aplikuesi duhet të dorëzojnë dokumentacionin dorazi ose përmes postës zyrtare, në adresën: 

Agjencia e Kërkimit Shkencor dhe Inovacionit (AKKSHI), Rruga “Naim Frashëri”, Nr. 37, Tiranë, Shqipëri.
4. Afati i fundit i dorëzimit të aplikimeve kombëtare është data 10.09.2025, 16:30 (CET).
IX. Informacione të tjera

1. Aplikuesi duhet t’i referohet udhëzuesit kombëtar për Projektin Eureka ku do të gjejnë udhëzimet dhe hollësitë e nevojshme lidhur me plotësimin e dokumentacionit për aplikim (në mënyrë të veçantë për çështje si: numri i lejuar i ditëve të punës, raporti i shpërndarjes së buxhetit sipas zërave, veprimtaritë e lejuara për financim, etj).
2. Projekt-propozimet që nuk kanë dokumentacionin e plotë, kanë pasaktësi në plotësimin e formës së aplikimit apo nuk plotësojnë kriteret e përcaktuara në udhëzuesin përkatës, do të skualifikohen në fazën e shqyrtimit administrativ dhe nuk do të kalojnë për vlerësim teknik.

3. Anëtarët të cilët janë anëtarë të grupeve të punës të projekteve në proces, të financuar në kuadër të projekteve kombëtare dhe ndërkombëtare (PKKZH, PTI dhe bilaterale) nuk mund të aplikojnë në këtë thirrje, nëse deri në datën e mbylljes së thirrjes (10.09.2025) nuk kanë dorëzuar pranë AKKSHI-së raportin përfundimtar të projektit në proces.
4. Kërkuesit që për shkak të pozicioneve drejtuese që mbajnë në institucionet aplikuese nuk mund të jenë pjesë e grupeve të punës në projektet e kësaj thirrjeje, për shkak të konfliktit të interesit
, të përcaktuar si të tillë në kuadrin ligjor në fuqi
.

5. Për sqarime të mëtejshme lidhur me Programin Eureka dhe me procedurat e aplikimit, të interesuarit mund të drejtohen pranë Drejtorisë së Programeve Ndërkombëtare në Agjencinë e Kërkimit Shkencor dhe Inovacionit (AKKSHI) ose me email në adresat: robert.dumi@nasri.gov.al dhe imirjon.peza@nasri.gov.al.

6. Udhëzuesin dhe formën e aplikimit si dhe listën e plotë të dokumenteve të nevojshëm mund ta gjeni në faqen zyrtare të AKKSHI-së: https://nasri.gov.al/eureka/.

7. Kalendari i thirrjes     

	Hapet thirrja nga EUREKA
	26 Maj 2025

	Webinar për aplikuesit
	16 Qershor 2025

	Afati i mbylljes së aplikimeve të dorëzuar tek Eureka Network me anë të platformës SmartSimple
	10 Shtator 2025

	Afati i mbylljes së aplikimeve të dorëzuar pranë AKKSHI-së
	10 Shtator 2025, 16:30 (CET)

	Vlerësimi kombëtar
	Shator – Nëntor 2025

	Takimi konsensusi i autoriteteve financuese
	10 Dhjetor

	Procedura e etiketimit Eureka vendimi për financimin
	Nëntor 2025

	Fillimi i pritshëm i projektit
	Dhjetor 2025 – Prill 2026

	Kohëzgjatja e projektit
	Deri në 36 muaj


� Ndarja e fondeve për mbështetjen e projekteve të Eureka përcaktohet në Vendimin Nr. 1, datë 18.01.2024 “Për miratimin e detajimit dhe rialokimit të buxhetit të AKKSHI-së për vitin 2024, sipas programeve dhe aktiviteteve mbështetëse të kërkimit shkencor”.


� “Konflikt i interesit” është gjendja e konfliktit ndërmjet detyrës publike dhe interesave privatë të një zyrtari, në të cilën ai ka interesa privatë, të drejtpërdrejtë ose të tërthortë, që ndikojnë, ose mund të ndikojnë në kryerjen në mënyrë të padrejtë të detyrave dhe përgjegjësive të tij publike.


� Ligji nr. 9367, datë 07.04.2005, “Për parandalimin e konfliktit të interesave në ushtrimin e funksioneve publike” i ndryshuar me ligjin nr. 9475, datë 09.02.2006; me ligjin nr. 9529, datë 11.05.2006; me ligjin nr. 86/2012 date 18.09.2012 dhe me ligjin nr. 44/2014, datë 24.04.2014.


Ligji nr. 44/2015, “Kodi i Procedurave Administrative i Republikës së Shqipërisë”, neni 30.





